
GOD HET ’N LAM 

WAT VOORSIEN WORD

 Laat ons lees uit—uit die Boek van Markus, ek meen ek 
sal, het gekies om ’n rukkie te lees en te praat oor, en die 
46ste vers van die—van die 10de hoofstuk. Laat ons staan uit 
respek vir die Woord, terwyl ons lees. Die Woord is God. Ons 
weet dit almal. So julle staan, sweer trou, wat julle behoort te 
doen; julle staan om die vlag te salueer wanneer dit verbygaan; 
waarom nie die Woord van God wanneer Dit gelees word nie?

En hulle het in Jérigo gekom. En toe hulle en sy 
dissipels en ’n aansienlike menigte uit Jérigo uitgaan, 
sit die blinde man, Bartiméüs, die seun van Timéüs, 
langs die pad en bedel.

En toe hy hoor dat dit Jesus die Nasaréner was, 
begin hy uit te roep en sê: Seun van Dawid, Jesus, 
wees my barmhartig!

En baie het hom bestraf, dat hy moet stilbly; maar hy 
het al die harder uitgeroep: Seun van Dawid, wees my 
barmhartig!

Toe gaan Jesus staan en sê dat hy geroep moes word; 
en hulle roep die blinde man en sê vir hom: Hou goeie 
moed, staan op! Hy roep jou. En hy gooi sy oorkleed 
af, staan op en kom na Jesus toe.

En Jesus antwoord en sê vir hom: Wat wil jy hê 
moet ek aan jou doen? En die blinde man sê vir Hom: 
Rabbóni, dat ek mag sien.

…Jesus sê vir hom: Gaan, jou geloof het jou gered. 
En dadelik het hy gesien en Jesus op die pad gevolg.

2 Laat ons bid. Groot Heilige Gees, maak hierdie Woord 
vir ons lewend, vanaand, in hierdie klein drama. En mag ons 
hierdie toneel sien herleef, en, deur so te maak, tot geloof kom 
dat God steeds lewe, en Hy dieselfde is, gister, vandag, en vir 
altyd. Ons vra dit in Jesus se Naam, Sy geliefde Seun, ons 
Verlosser. Amen.
 Julle kan maar sit.
3 Ons onderwerp vanaand is: God Het ’n Lam Wat Voorsien 
Word.
4 En nou het ons vanoggend so ’n groot tyd beleef, waar 
ons Jesus Jérigo sien binnegaan het. En ons het uitgevind 
daar was ’n kêreltjie met die naam Saggéüs, hy—hy het in ’n 

wildevyeboom opgeklim en homself gekamofleer, want hy het 
nie geglo Jesus is ’n profeet nie. Maar sy vrou was ’n dissipel 
van Jesus, en sy het vir hom gebid. En toe Jesus reg onder die 
boom kom, het Hy gestop, opgekyk en hom op die naam geroep, 
en gesê: “Kom af, Ek gaan vandag saam met jou huis toe.” En 
ek het gedink dit sal vanaand ook ’n goeie ding wees, terwyl ons 
hier is, dat ons net saam met Jesus sou voortgaan. Ons het Hom 
vanmôre gevra om met ons saam te gaan, en ons wou met Hom 
saamgaan, en laat ons net deur Jérigo voortgaan saam met Hom.
5 Nou, vanaand, open ons toneel op dieselfde plek, weer by 
Jérigo, en Jesus is nou in die huis van Saggéüs, eet Sy—Sy 
maaltyd. En dis ’n koue Oktoberdag, en dis nog redelik vroeg 
in die oggend, steeds, en die wind kom af van die—die berg 
af. Bokant in Judéa, word dit nogal koud daar, vroeg in die 
oggend, veral in daardie tyd van die jaar.
6 En die land teen daardie tyd, soos dit selfs nou daar 
in die ou land is, dis vol bedelaars. Hulle kom daar op die 
straathoeke rond en bedel. Ek…Onder in daardie lande sit die 
strate steeds vol bedelaars. Indië en, o, Afrika, en baie plekke, 
het hulle steeds die bedelaars; verlam, kreupel, blind, uitgeteer. 
En soms die mense wat nie vir hulle ’n lewe kan maak, self nie, 
hulle bedel net, en sit soms daar en verhonger.
7 Ek, in Indië, het ek net daar deur die strate gegaan, met ’n 
bietjie geld wat vir my gegee is deur hierdie mense, en ek het 
dit van dollars na rupees omgeruil. En probeer om—om dit uit 
te deel, wel, hulle moes ’n burgermag kry om my uit die straat 
uit te kry; hulle het my vertrap. En daar het arme vroutjies 
daar gelê, sterwend van honger. ’n Babatjie, en dit het al 
verhonger totdat die vlees aan die bene geklou het, en waar 
jy die skedeltjie aanmekaar gesit kon sien. En gee vir jou die 
baba aan, probeer jou kry om die baba te neem sodat dit nie 
sal doodgaan nie. As jy hierdie een vat, wat van daardie een, 
wat van hierdie een, wat van…? O, goeiste, dis, jy—jy…As 
jy sou sien wat ons hier in die vullisblik uitkrap, sou daardie 
mense voed, byna. Jy besef net nie hoe welaf hierdie land is 
nie, wanneer jy die res van die wêreld sien honger ly.
8 En dis vol bedelaars. En hierdie dag, soos ons toneel 
open, was daar ’n…Ons vind dat al hierdie bedelaars afkom, 
gewoonlik, in Jérigo, by die noord-hek, wat afkom van 
Jerusalem af. Jérigo was nie ’n te ryk stad nie. Maar Jerusalem, 
die groot self-aangestelde, beroemde plek van die tempel, 
en—en die rykes het almal na Jerusalem getrek en dit was ’n 
glansryke stad. En die mense wat daarvandaan gekom het 
was nogal ryk. En die handelaars, ensovoorts, wanneer hulle 
sou inkom, in die dag, het hierdie bedelaars hulle standplase 
gehad; dis ’n ongeskrewe wet, hulle het geweet net waar elkeen 
sou lê vir sy, te bedel vir sy brood, sy aalmoes.

9 En hulle moes vroeg daar kom wanneer die handelaars 
ingekom het, want miskien het die man net een bedelaar per 
dag gehelp, ’n muntstuk gehad wat hy in sy sak gesit het voor 
hy weg is. En, natuurlik, destyds, het Rome Palestina regeer, 
en die geldeenheid was Romeinse denarii. En so het hulle ’n—’n 
klein muntstukkie gehad, hy sou dit na die eerste bedelaar 
gooi, miskien, en dit was al vir die dag. Hy kon nie bekostig 
om—om vir elke bedelaar te gee nie. So die een wat hom eerste 
ontmoet het, natuurlik, het die muntstuk gekry. So hulle het 
hulle plekke gehad buite die poorte, nog voor die mense in 
die stad ingekom het, die toeriste, ensovoorts. En hulle het 
uitgelê vir daardie noorderpoort, veral, die toeriste gekry wat 
daarvandaan kom.
10 En soos ons sien hierdie oggend waarvan ons praat, die son 
wat nou begin opkom, omtrent nege-uur, was daar een blinde 
bedelaar wat soort van laat aangekom het.
11 Hy het ’n slegte nag gehad. Hy was blind. Hy was blind 
vandat hy ’n seuntjie was. En hy het laat opgedaag. Hy’t 
nie…Hy het verslaap, daardie oggend, omdat hy heelnag 
gedroom het dat hy weer kon sien. En hy het in sy bed 
rondgerol. En—en hy kon sien, hy het gedink hy kon sien, en 
om op te staan met hierdie teleurstelling, dat hy nie kon sien 
nie. Eintlik, was dit net ’n droom.
12 En hy het sy weg gevind af na sy plek toe. En toe hy daar 
kom, (dit is nou ’n drama, om by my punt te kom) was daar 
niemand daar nie. Daar het iets eienaardigs gebeur. Nog nie 
meer as omtrent nege-dertig of tienuur nie, en—en daar was nie 
meer bedelaars daar nie. Gewoonlik, was elke persoon op hulle 
plek. Hy het nie geweet wat in die stad gebeur het nie; dit het 
ons vanmôre by ons oggend ontbyt behandel, en daaroor gepraat. 
Jesus het binnegekom van die poort af en in die stad ingegaan, 
en—en baie mense het ingegaan om uit te vind waaroor dit alles 
was, en die bedelaars was weg. En hy het dit nie geweet nie, laat 
opgedaag. So ons kan hom sien soos hy verskillende name begin 
roep, en daar’s—daar’s niemand daar nie. Soort van ’n eensame 
affêre. Hy het gewonder, wel, miskien het die—die Romeinse 
offisiere hulle dalk van die plek af verwilder, of iets. So hoor 
hy niemand nie, so hy…Dit was soort van koelerig, en hy was 
verflenter en sy klere behoorlik verslete.
13 En hy het rongetas totdat hy vir hom ’n klip gekry het wat 
daar in die son was, wat waarskynlik van die mure afgeval het 
toe God die ou muur platgeskud het, die dae van Josua. Hy 
het gaan sit op hierdie klip, en het probeer dink aan sy droom 
die vorige nag, hoe werklik dit sou wees as hy werklik sou 
kon sien. Maar, hy—hy kon nie sien nie. Hy was blind. En hy 
begin oor hierdie dinge dink, en sy gedagtes dwaal terug na sy 
seunsdae.

14 Weet julle, ek—ek hou daarvan om dit te doen, te sit en dink 
oor dinge wat verby is, aangename dinge, van oorwinnings wat 
ek die Here sien behaal het, en—en die tye.
15 En Bartiméüs, soos ons hom by name ken, het daardie nag 
gedroom dat hy sy sig gekry het, hy begin dink oor hoe dit 
werklik sou wees as hy werklik sou kon sien. Hy het gedink: 
“O, ek was so lank blind gewees, ek weet nie hoe ek selfs sou 
weet om weer oor die weg te kom nie.” Toe begin hy dink oor 
baie jare gelede, toe hy ’n seuntjie was. Hy het altyd daar op 
die heuwel gespeel, die kant, dis op die wal waar die Jordaan 
langs kom; en die vallei is daar, waar hulle graan gekweek het. 
En hy het bo aan die kant van die heuwel gewoon, sal ons sê. 
En hy het onthou hoe mooi dit was, en in die Lentetyd, om—om 
na die blommetjies te kyk soos hulle gegroei het; en hoe hy 
handjiesvol van hulle sou pluk, en gaan sit en kyk na die mooi 
blou hemele.
16 Weet julle, blindheid is ’n verskriklike ding. Wanneer ek 
’n man sien, blind, gaan my hart na hom toe uit. Maar tog, ek 
weet van ’n blindheid wat erger is, geestelike blindheid; hoedat 
God mense gemaak het om—om Hom te visualiseer, en hulle 
kan dit nie doen nie.
17 Eenkeer, die Cincinnati dieretuin, ek was daaronder, 
ons en my dogtertjie was. Ek is ’n groot liefhebber van die 
buitelewe, soos julle weet. En ek het gesien hulle het ’n arend 
gevang en—en hom in ’n kou gesit, en daardie arme kêrel! Ek 
het ’n geluid gehoor; en ek het klein Sarah aan die hand gehad, 
en ons—ons het na die kou toe afgegaan. En daar was hierdie 
yslike groot voël, bloed oral oor sy gesig, vere oral van hom 
afgeslaan. Ek het gedink: “Watter jammerlike gesig!”
18 Hy het gaan sit. Hy het teruggestap oor die kou. Hy het ’n 
aanloop gekry, en hier kom hy, klap weer sy vlerke, om—om sy 
kop teen die kant van die—van die kou te stamp, klap sy vlerke 
op-en-af, probeer uit die kou uitkom, en slaan die vere af. 
Maar hy was gevange. Hy het teruggeval op die vloer en daar 
gelê, en sy oë het rondgedraai, hy het opgekyk en die blou lug 
gesien waarvoor hy gebore is. Hy is ’n hemelse voël, weet julle. 
Maar, julle sien, een of ander slim prestasie van die mens het 
hom in ’n kou gesit.
19 Ek het daarna gestaan en kyk. Ek het gedink: “Ek sou 
enigiets gee as ek hom sou kon koop. As ek hom sou kon koop, 
sou ek hom vrylaat, sê: ‘Gaan voort, kêreltjie, jy sal—jy sal ook 
daarvan hou. Ek ook. Wees vry en gaan daar na boontoe. Jy 
hoort daarbo. Jy is daarvoor gebore.’” Ek het gedink: “Dis die 
jammerlikste gesig wat ek ooit gesien het.”
20 Ek het Sarah opgetel, haar op my arm gehou. Ek het gesê: 
“Skat, daar is een van die ergste gesigte waarna jou oë ooit sal 
kyk.”

21 Ek het daar gestaan, gedink. Ek het gedink: “Nee, 
ek—ek weet van ’n erger gesig as dit. Kyk daar bo-op die 
heuwel; daardie mans met ’n blikkie bier in hulle hand, vroue 
met kortbroek aan, ’n sigaret.” Wanneer hulle in werklikheid 
gebore is om seuns en dogters van God te wees, en daar is hulle 
in ’n kou van sonde waarin Satan hulle gesit het. Jammerlik, 
geestelik blind, opgehok; behoort dalk aan een of ander kerk, 
sing in ’n koor, maar tog opgehok in sonde.
22 En soos Bartiméüs probeer terugdink het aan die tyd toe hy 
’n seuntjie was, hoedat daar omtrent twee-uur, in die aand, sy 
mooi, Joodse moedertjie hom sou roep: “Bartiméüs.” Hy kon 
byna weer haar stem hoor, soos dit om die heuwels weergalm 
het, en hy sou nadergehardloop kom. En sy sou buite op die 
voorstoep kom en die ou wiegstoel gaan haal en hom in haar 
arms optel. En hy het onthou hoe hy na haar mooi oë sou kyk, en 
watter mooi ma hy gehad het. En hoe sy hom altyd aan die slaap 
sou sus, om sy aandslapie te vat. En hoe sy dit gedoen het, sy 
sou hom stories vertel, stories van hulle mense, en van die groot 
en magtige profete van God wat onder hulle was. En hoedat hy 
daarvan gehou het, hy daarvan gehou het om dit te hoor.
23 Dis jammerlik dat moeders hulle kinders neersit voor ’n 
televisie program van een of ander skandaal van Hollywood; in 
plaas van dieselfde ding te doen, hulle Bybelverhale te vertel.
24 Maar sy was ’n egte Hebreeuse moeder, en sy sou die 
kêreltjie verhale vertel het. Sy sou sê, hom vertel van God wat 
die groot, magtige Moses gestuur het, toe hulle slawe was onder 
in Egipte. God het vader Abraham belowe dat hy hulle sou 
verlos. En Hy het verskyn aan ’n—’n—’n groot profeet wat God 
onder hulle laat opstaan het, genaamd Moses. En Hy het gekom 
in die vorm van ’n Vuurkolom, en het Moses ondertoe gestuur na 
Egipte, en die groot, magtige tekens en wonders wat Hy hulle 
uitgebring het. En hoedat in die wildernis, met geen brood of 
niks om te eet nie, tog het hulle die weg van gehoorsaamheid 
gevolg, en God het brood uit die hemele neergereën.
25 En ek kan klein Bartiméüs hoor sê: “Moeder, net ’n 
oomblik. God moet al Sy Engele daarbo laat werk, en Hy’t 
yslike groot oonde oral bo in die lug, en die Engele werk 
oortyd, maak die brood gereed, en stoot dit uit op die…”
26 “Nee, skat, jy’s te jonk om te verstaan. Jy sien, Jehova hoef 
dit nie te doen nie. Jehova hoef nie oonde te hê nie. Hy’s ’n 
skepper. Hy spreek dit net, en dis so.”
27 Wat gaan ons dan sê oor Jesus, wanneer ons Hom dieselfde 
ding sien neem? Daar moet iets goddeliks aan Hom wees. Hy 
moet een of ander verwant van Jehova wees. Iemand probeer 
Hom vandag net ’n profeet maak, of ’n gewone mens, of ’n 
filosoof, ’n goeie leermeester. Hy was niks minder as God 
gemanifesteer in die vlees nie.

28 Daar waar sy met hom sou praat en hom vertel oor hoedat 
gekom is deur die—die—die groot wildernis, tot wat toe net 
oorkant die Jordaan was, en hoedat in die Lentetyd, wanneer 
die maand April, wanneer die sneeu gesmelt het, bo in 
Judéa, en al die bergwaters afgekom het, en die hele Jordaan 
was—was net vol water, die groot aflope in die rivierlope. Dit 
het gelyk asof Jehova ’n swak gids was, om Sy mense daar 
aan te bring daardie tyd wat die riviere in vloed was, op hulle 
ergste. Hoe sou hulle ooit in staat wees om ’n brug daaroor te 
bou? En klein Josua, of klein…nie Josua nie.

 Maar klein Bartiméüs kon gesê het: “Mamma, hoe het Hy 
dit gedoen?”
29 Het gesê: “Skat, onthou, Jehova is steeds die skepper. Hy 
het net gespreek, en die…”
30 God hou daarvan om dinge te kry in ’n…wanneer dit in 
’n warboel is, en Homself te toon as God. Reg in die Lente! 
Wanneer, Somertyd, jy waarskynlik baie maklik die Jordaan 
sou kon oorsteek daar, daar is ’n drif van die stad af. Ons weet 
dit, deur die verspieders wat oorgegaan en hierby gekom het. 
Maar God het die hele valleie vol water laat raak, en toe het 
Hy gekom en Sy groot krag van die Hemel af afgetrek en ’n 
droë pad daaroor gemaak. Daar het die klippe gestaan net 
daaronder, waar Josua hulle laat opstapel het, as ’n gedagtenis 
aan Jehova, hoedat hulle mense voor gesorg is. En hy…
31 ’n Ander een waarvan hy—hy regtig baie gehou het, was 
oor die—die Sunamitiese vrou. Hy het dit onthou. En sy moeder 
het hom altyd die storie vertel van die Sunamiet, en van die 
groot profeet Elía, in sy dag, en hoedat hierdie vrou vriendelik 
was teenoor hierdie profeet. Tog, sy was nie eintlik ’n Israeliet 
nie. Sy was ’n Sunamiet.
32 So sy het geglo dat Elía ’n profeet was, ’n groot profeet van 
die Here. So toe…Eendag het sy vir haar man gesê: “Laat ons 
vir hom ’n kamertjie aanbou aan die kant van ons huis, en hom 
vriendskap betoon omdat hy ’n—hy ’n groot man is.”
33 En hoedat eendag toe Elía en Gehási, sy dienskneg, 
aangekom het en hulle al hierdie vriendelikheid gesien het, 
hy vir Gahási gesê het: “Gaan in en—en—en vra: ‘Wat kan ons 
doen? Kan ek met die koning praat of met die hoofkaptein?’”
34 Sy het gesê: “Nee, ek sal net onder my mense bly woon. Dis 
in orde.”
35 Maar Gahási het gesê: “Sy is onvrugbaar. Sy is oud, haar 
man is oud, en hulle het geen kinders nie.” En het gesê…
36 En Elía moes ’n visioen gesien het. Hy het gesê: “Gaan sê 
vir haar: ’SO SPREEK DIE HERE, sy gaan ’n seuntjie hê.’” En, 
na nege maande, het die seuntjie aangekom.

37 [Leë kol op band—Red.]…oud, was hy saam met sy vader, 
buite op die land, by die oes, en hy moes sonsteek gekry het. 
Hy het aanhou huil: “My kop! My kop!” En die vader het hom 
in die huis ingestuur. Die moeder het hom op haar skoot gehou, 
en hom gewieg, en miskien vir hom al die geneesmiddele gegee 
wat daar was om hom te gee. En die seuntjie het erger geword 
totdat hy, uiteindelik, teen die middag, gesterf het.
38 En hoedat daardie moedertjie nie sou tou opgooi nie! Toe 
die vader ingekom het, en al die bure ingekom het, en hulle 
gehuil en geskree het, die kêreltjie dood, maar sy het steeds 
geloof gehad in hierdie profeet, ’n Hebreeuse profeet; sy, ’n 
Heiden. Sy het gesê: “Saal vir my ’n muil op, en—en moenie— 
moenie—moenie stop nie, maar laat my gaan na daardie grot 
waar hierdie profeet woon, bo by die Berg Karmel.”
39 En haar man het gesê: “Dis nóg nuwe maan, nóg sabbat, en 
hy sal nie daar wees nie.”
 Sy het gesê: “Alles sal regkom.”
 Het gesê: “Gaan voort.”
40 En toe Elía haar sien kom, het hy en Gahási uit die grot 
uitgekom en gekyk, daarbuite gestaan. En hier kom sy. Hy het 
gesê: “Hier kom die Sunamiet, en sy het ’n probleem, maar 
God het dit geheim gehou, vir my hart.”
41 Weet julle, God vertel sy profete nie alles nie, net wat Hy 
wil hê hulle moet weet.
42 So hy—hy het gekyk, en hy het gesê: “Sy is…” Gesê: 
“Gaan, ontmoet haar, en sê: ‘Gaan dit goed met u? Gaan dit 
goed met die man? Gaan dit goed met die kind?’”
 En hierdie is die deel waarvan ek ook hou.
43 Toe Gahási haar ontmoet het, het hy gesê: “Gaan dit goed 
met u? Gaan dit goed met die man? Gaan dit goed met die 
kind?”
44 Sy het gesê: “Dit gaan goed.” ’n Baba lê dood, ’n man 
skreeu, trane drup in haar hart, maar “Dit gaan goed.” Sy het 
gekom voor die man wat vir haar kon sê en haar kon seën, en, 
sy het die baba gehad, God sou sekerlik openbaar waarom Hy 
hom geneem het. “Die Here het gegee, die Here het geneem, 
geseënd sy die Naam van die Here!” Sy wou weet waarom.
45 En dan hoedat sy nadergekom en by Elía se voete gekniel 
het, en Gahási het haar opgetrek; dit was nie betaamlik 
teenoor sy meester nie. En sy het geopenbaar wat verkeerd 
was. En Elía het afgegaan en die seuntjie opgewek, deur sy 
liggaam op die kêreltjie te laat lê.
46 En ek wil hê julle moet ook let op die moeder se geloof. Sy 
het die baba neergelê op die bed waarop Elía gelê het. Ek wil 
hê julle moet…

47 Ek wil Paulus se idee hier verduidelik, op my manier van 
dink. Weet julle, Paulus het sakdoeke gesit op die siekes en die 
beproefdes, en voorskote. Ek glo nie Paulus was onskriftuurlik 
nie. Ek dink dit is hier waar hy dit gekry het. Onthou julle wat 
die eerste ding wat Elía gesê het vir die—vir die Gahási? “Neem 
my staf en gaan lê dit op die baba.” Hy het geweet alles wat 
hy aangeraak het, is geseënd. En so, onthou julle, Paulus het 
nie oor die sakdoeke gebid nie. Hulle het net van sy liggaam af 
geneem. Dit was die mense se geloof.
48 So, sien julle, het hy gesê: “Neem my staf en (as iemand jou 
groet, moenie teruggroet nie) lê dit op die baba.”
49 Maar die vrou se geloof was nie in die staf nie; dit 
was in die profeet. En sy het gesê: “Ek sal jou nie verlaat 
totdat…Sekerlik soos jou siel lewe, ek—ek gaan jou nie 
verlaat nie.”
50 So Elía, om van haar ontslae te raak, moes saam met haar 
gaan. So hy het ingegaan en sy liggaam gelê op die klein, dooie 
baba, en dit het sewe maal genies en tot lewe gekom.
51 Goeiste, watter—watter storie was dit nie vir hierdie klein 
Barti-…Bartiméüs, toe hy ’n—’n—’n seuntjie was nie. Hoe het 
hy nie van daardie storietjie gehou nie, omdat dit ’n opwekking 
van ’n seuntjie was. Dit was een van sy gunstelinge.
52 “Maar dit was in die vergange dae,” sê die priester nou vir 
hom. “Ongelukkig was dit dae toe Israel groot, magtige manne 
gehad het; groot magtige profete die land bewandel het.” Maar 
die priesters het gesê: “Jy weet, Jehova het nie meer profete 
nodig nie.” Nie net priesters sê dit nie. Maar—maar toe het 
hulle. “Jehova het nie meer profete nodig nie. Hy het ons die 
wet gegee, en ons het ’n kerk gebou, ’n tempel, en dis al wat 
ons nodig het.” En dis net omtrent soos hulle dit vandag glo, 
maar tog bly Jehova Jehova en Hy kan nie Sy manier verander 
nie; Hy is God, en verander nie. Nou hulle het geglo dat dit—dit 
al is wat hulle—hulle nodig gehad het.
53 En so terwyl hy daar gesit het in hierdie dagdroom, as’t 
ware, daaroor gedink het, en sy blinde oë gekeer bo na die 
warm son; meteens, hoor hy die geklap van ’n muiltjie se pote 
die—die klipperige pad af kom, daar van Jerusalem af kom, 
plaveistene, kom nader. Soos, en hy het mooi geluister, en daar 
was iemand met sandale aan die voete wat voor die muiltjie 
hardloop. En hy het geweet dit moet ’n ryk man wees, omdat sy 
reis per muil was en hy ook ’n dienskneg gehad het om die muil 
te lei.
54 So staan hy op, weet dat hy bietjie geld moes kry ten einde 
te—te lewe. So hy staan op en vou sy kleed om hom, en ’n 
bietjie verflenterde kleed, en hardloop daar na die straat toe, 
en hy het gesê: “Ek wil graag ’n aalmoes hê. Ek was vanmôre 
laat. Sal jy my asseblief ’n aalmoes gee? Ek’s blind.”

55 En ons hoor ’n baie rowwe stem kom: “Uit die pad uit, 
bedelaar! Ek is die dienskneg van Jehova. Ek’s ’n priester. Ek 
kom daar van Jerusalem af, gestuur deur die vereniging, om 
daardie genesingsdiens stop te sit wat vanoggend hier gaan 
wees in—in Jérigo. Ek moet die broers hieronder ontmoet en sien 
dat daardie ding nie voortgaan nie, die mense kry. Daar is ’n 
valse profeet in die land, sien. Ons is…ons hoor Hy is in Jérigo 
vanoggend, en ek’s op my pad. Uit my pad uit!” Priester. “En, 
goed, dienskneg, gaan voort.” En die muiltjie het weer weggedraf.
56 Dan voel die bedelaar sy pad terug tot hy die klip kry, gaan 
sit. Hy het sy dromery voortgesit, en toe begin hy dink: “Daar 
by daardie paadjie waar ek gestaan het; nie te lank gelede nie, 
het die groot en magtige profeet, Elía en Elisa, gekom, arm aan 
arm, geloop met daardie selfde pad langs, arm aan arm, daar 
na die Jordaan toe gegaan. En die Jordaan sou weer oopgaan. 
En aan die ander kant, vir hierdie moeë profeet, Elía, was daar 
’n Vuurwa en Vuurperde, gehaak aan ’n tak daar, om hom huis 
toe te neem. En hy sou dit sien, jong Elía. Elisa moes terugkyk 
en die bediening voor hom sien, wat voor hom geplaas is. Hy 
moes sy oë op hierdie profeet hou.”
57 En ek sou my voorstel Bartiméüs het gesê: “As ek maar 
net in daardie dag kon gelewe het, en hier gesit het, sou ek na 
daardie profete toe uitgehardloop het, op my gesig geval het, 
en gesê het: ‘O, profeet van God! Bid vir my, en Jehova sal my 
my sig teruggee.’ Maar die priester sê: ‘Dis, daar’s nie meer so-
iets nie. Ons het dit nie. Jehova genees nie meer deur Sy krag 
nie. Ons het dokters en dinge wat dit doen. En ons het dit nie 
meer nodig nie, so Jehova genees nie. Dit was van die vergange 
se dae. Ons onderhou net die wet. En ons raak siek, en sterf en 
gaan Hemel toe, en dis al. Dis al wat ons nodig het.’”
58 Toe soos hy begin dink, toe het hy onthou. Nie vyfhonderd 
treë van waar hy gesit het nie; nadat Israel oorgesteek 
en laer opgeslaan het, en alles in orde gesit is, al die tente, 
alles op plekke, wag vir bevele om na Jérigo te marsjeer. En 
waarskynlik was die einste klip waarop hy gesit het een wat 
Jehova van die—van die mure laat afspat het.
59 En het gesê: “Dink net daaraan! Nie te lank gelede nie, 
het ’n magtige krygsman, Josua, groot, magtige dienskneg van 
God, die rivier oorgesteek, in die Lentetyd, die tente opgeslaan, 
reg voor die vyand. Eendag, terwyl sy strategie vir die aanval 
op Jérigo bestudeer is, een aand terwyl daar gestap is, of een 
oggend, die poorte almal deurgekyk, en hoe groot dit was. 
Hulle kon strydwa-wedrenne daarop hou, perde, verskeie 
langs mekaar, rondom die poort. Hoe Josua gekyk het. Hy het 
teenoor die muur gestaan en kyk, en daar het ’n man gestaan 
met Sy swaard uitgetrek. Josua het sy swaard uitgetrek en Hom 
tegemoet gegaan. Josua het uitgeroep, gesê: ‘Is U met ons of is U 

een van ons vyande?’ Hy het gesê: ‘Nee, ek is die Owerste van die 
Here se leërskare.’ Die magtige Josua het sy swaard op die grond 
gegooi, en sy helm afgehaal en aan Sy voete neergeval.”
60 Blinde Bartiméüs wat dink: “Dit was nie vyfhonderd treë van 
waar ek nou sit nie. Waar die magtige leërskare van die Here, die 
Owerste van die leërskare, en Josua aan Sy voete gebuig het. O, as 
ek maar daar was in daardie tente, toe blind, sou ek die magtige 
Owerste van die Here se leërskare gevra het of Hy my my sig sal 
gee, en Hy sou dit gedoen het.” Min het hy geweet dat daardie 
selfde Owerste minder as honderd treë van hom af was.
61 Dis wat ons ons mislukkings maak, vanaand. Ons probeer 
al die heerlikheid, en Christus, ver terug in ’n ander eeu plaas. 
Die Bybel het gesê: “Hy is dieselfde gister, vandag, en vir 
altyd.” Hy is net soveel hier in hierdie gebou, vanaand, as wat 
Hy ooit in Galiléa of Jerusalem geloop het.
62 Daardie groot Owerste was aan die uitkom uit Saggéüs se 
huis, en die mense het—het vir Hom gewag aan die buitekant.
63 Binne ’n paar minute, hoor hy ’n geraas, en die geraas het 
’n gemengde stem.
64 Een sê: “Hosanna vir die Profeet wat kom in die Naam van 
die Here! Geseënd is die Profeet van Galiléa, die Dienskneg 
van Jehova!”
65 Ander het gesê: “Weg met so ’n Persoon! Ons sal niks 
Hiervan hier in hierdie stad rond hê nie.” En soos hulle 
uitkom, en sommige van hulle gooi oorryp vrugte na Hom, soos 
Hy deur die poort gegaan het.
66 En hy—hy het nog nooit so-iets gehoor nie, toe het hy 
gesê: “Wat gaan aan? Waaroor gaan al die geraas? Wat gebeur 
hierrond?” En mense druk.
67 Na ’n ruk het hy die stem gehoor van daardie selfde priester 
wat gegaan het om die vereniging oor te haal om nie die diens 
te hou nie. Hy het hom hoor sê: “Hulle sê my U wek die dooies 
op. Nou ons het ’n hele begraafplaas vol van hulle hier op die 
heuwel, laat ons U sien opgaan en ’n paar voor ons opwek.”
68 Maar, julle weet, Hy was oppad na Jerusalem, het gegaan 
om gekruisig te word. Al die sondes van die wêreld was op 
Hom, en Hy het na Jerusalem toe gegaan om as ’n offerande 
geoffer te word. En hulle het gespot en Hom bespot; en party 
het Hom geseën, en party het Hom gevloek. Net soos daar is in 
omtrent elke diens waarby Hy is; sommige is vir Hom, sommige 
is teen Hom. Maar hy het Hom skynbaar nooit gepla nie. Hy 
het Sy gesig gerig gehad op voltooïng van sy pad. En Hy stap 
voort, reëlmatig, soos wat Hy voortgaan, kyk na Jerusalem. En 
twaalf mannetjies het Hom daar beskerm, die skares probeer 
terughou. En party probeer Hom aanraak. En sommige skree 
en spot met Hom, en—ensovoorts.

69 En die skare het soort van bo-oor die ou blinde man 
geloop, wat ons vanaand as ons karakter het, en hulle het hom 
platgestoot. En laat ons dink dat daar ’n gawe, jong dame 
aangekom het, miskien dalk ’n suster gewees van Rebekka 
in ons storie vanmôre, of dit was ’n—’n gelowige in Christus. 
En sy het hulle die ou man sien saamstoot, en siende dat hy 
was…hulle was net onbedagsaam met hom. Maar siende dat 
sy ’n gelowige in Jesus was, het dit haar goedhartig gemaak. 
Dit maak altyd so. Dit maak dit bedagsaam teenoor die oues en 
teenoor hulle wat behoeftig is. En die ou kêrel is omgestoot, en 
sy het gaan staan om hom op te help. Sy…
70 Hy kon dalk vir haar iets soos dit gesê het: “Jongdame, ek 
kan agterkom, aan jou stem, jy’s ’n jongdame.”
71 “Ja, ek is. Sal jy opstaan, ou man. Ek meen hulle kan jou 
dalk beseer?”
72 Hy het gesê: “Waaroor is al die—die lawaai? Waaroor is al 
die verwarring, verwarring hierbuite? Waaroor gaan dit alles?”
73 “Wel,” het sy gesê: “het jy nie begryp dat Jesus van 
Násaret, die Seun van Dawid, in die stad is nie? Dis Hy wat 
verbygaan, die Profeet van Galiléa. Bedoel jy jy weet nie?”
 “Nee, ek—ek—ek het nog nooit van Hom gehoor nie.”
74 “Wel, laat ek jou vertel wat vanmôre in die stad gebeur het. 
Ken jy vir Saggéüs, die restaurantman?”
 “Ja.”
75 “Hy was nog altyd soort van ’n kritikus. Sy vrou was ’n 
gelowige. En vanmôre, Saggéüs, bo in ’n boom, om Jesus te 
sien verbykom. En ons weet almal dat Hy die Profeet is. En toe 
Hy verbykom, het Hy gaan staan en opgekyk en Saggéüs op sy 
naam geroep; was nog nooit tevore in Jérigo nie.”
76 Die ou bedelaar het opgehelder. Hy het gesê: “Dan is dit 
die vervulling van Deuteronómium 18:15: ‘Die Here ons God 
sal ’n profeet laat opstaan soos wat Moses was.’ Dit moet Hy 
wees. As Hy is, waar is Hy nou?”
 “Hy is net sowat ’n honderd treë in die pad af.”
77 Al klaar verbygegaan, het hy gedink. Toe begin hy uitroep: 
“Jesus, U Seun van Dawid, wees my barmhartig. Wees my 
barmhartig, O Seun van Dawid. Terwyl U verbygaan, wees 
barmhartig.”
78 Nou, fisies, sou Hy nooit sy stem kon gehoor het nie, 
vanweë al die rumoer. Sommige prys Hom, en sommige seën 
Hom, en sommige vervloek Hom. En, die rumoer, Hy sou hom 
nooit kon—kon hoor nie.
79 Maar Hy was die Woord. En wanneer ’n siel uitroep; soos 
daardie vrou met die bloedvloeïng, wat Sy kleed aangeraak 
het. Die Bybel sê: “Hy het gaan staan.” Dit het Hom laat 

stilstaan. Dink daaraan, dink net daaraan; dat die—die uitroep 
van daardie een blinde, onbeduidende ou bedelaar, en met die 
sondes van die wêreld en die las op Hom, gaan Jerusalem toe 
om ’n sonde offer te word, tog het die uitroep van een menslike 
siel Hom laat stop en stilstaan.
80 Hy is dieselfde gister, vandag, en vir altyd. Een uitroep, 
vanaand, sal Hom te voorskyn laat kom, net soos dit toe het. 
Hoe bly Hy nie dieselfde nie!
81 Ek onthou, een aand van Dallas, Texas gekom. Dis al 
verskeie jare gelede. Ek was vertraag by—by Memphis. En 
hulle het my laat tuisgaan in daardie beroemde hotel, die 
lugdiens het, Peabody Hotel. En hulle het my gesê hulle sal my 
die volgende oggend roep, betyds om die limousine te haal, om 
terug te gaan vliegtuig toe.
82 En ek het goed geslaap deur die nag; het opgestaan die 
volgende oggend, ’n paar briewe geskryf, afgegaan na die 
poskantoor, om hulle te pos. Ek het uitgegaan en straataf begin 
loop. En meteens, het ek Iets voel sê: “Stop, en gaan terug.”
83 Wel, julle weet hoe mense indrukke kry. En ek het gedink: 
“Wel, dit is waarskynlik wat dit was.”
84 ’n Bietjie verder gegaan, en Dit het weer bly sê: “Stop, en 
gaan terug.”
85 Wel, ek—ek het by ’n hoek gekom, daar was ’n groot 
Ierse polisieman daar op die hoek, en ek het nie…ek het 
na viskatrolle en dinge gekyk, in ’n venster. En ek het 
dalk ’n bietjie te lank gestaan en hy kon dalk agterdogtig 
geraak het dat ek een van daardie katrolle in die hande wou 
probeer kry, toe het ek maar omgedraai en begin terugloop. 
En soos ek teruggeloop het, vinniger, vinniger, en ek het 
reguit aangeloop by die hotel verby, en daar na die rivier 
toe gegaan, ver ondertoe. Ek weet nie, ek skat ek sou die 
plek kon kry, vanaand. En ek het gedink: “Hier word dit laat, 
maar Iets…”
86 Glo julle daarin om deur God gelei te word? [Gemeente sê: 
“Amen.”—Red.] En soos ek daar voortgegaan het, ek—ek…Dit 
het laat geword en ek het geweet ek moes opskud, maar Iets 
het net bly sê: “Gaan aan, gaan aan.”
87 En soos wat ek byna te laat geraak het om terug te gaan en 
my vliegtuig te haal, het ek gedink: “Wel, ek—ek moet hierdie 
leiding volg.” En ek het toevallig hierdie liedjie gesing, ek het 
pas kennis gemaak met julle Pinksters, oor:

Hulle was in die bovertrek vergader,
Almal biddend in Sy Naam,
En gedoop in die Heilige Gees,
En krag tot diens het gekom.

88 Het julle al ooit daardie lied gehoor? “En ek is bly dat 
ek kan sê ek’s een van hul.” Ek het probeer om dit weer te 
herhaal, het gesê:

Kom, my broeder, soek hierdie seën
Wat jou hart van sonde was.

89 En soos ek voortgegaan het, in die straat af, het ek gekyk, 
en daar het ’n ou tipiese Tannie Jemima uitgeleun oor ’n 
heininkie, en ’n gekleurde huisie daar, ’n klein, uitgekalkte 
huisie soort van, het uitgeleun oor die heining. Sy het ’n man se 
hemp om haar kop geknoop gehad.
90 En ek het net opgehou sing en begin aanstap. Ek het 
nie geweet waarheen ek gaan nie; Hy het net gesê: “Bly, bly 
net loop.” En so toe ek baie naby haar kom, het ek gesien sy 
glimlag soort van. En ek het oorkant na haar toe gekyk, en my 
kop gedraai en aangestap.
91 Sy het gesê: “Goeiemôre, parson.” Nou, in die Suide 
beteken parson “prediker.”
 En ek—ek het gesê: “Goeiemôre tante.”
92 Ek het omgekyk, en ek het gedink: “Hoe het sy geweet ek is 
’n parson?” Ek het nie ’n Bybel of niks gehad nie.
 Ek het omgedraai. Ek het gesê: “Hoe het jy geweet ek is ’n 
parson?”
 Sy het gesê: “Ek het geweet jy kom.”
 En ek het gesê: “Soort van vreemd, vir my.”
93 En—en sy het gesê: “Het jy al ooit in die Bybel gelees van 
die Sunamitiese vrou?”
 Ek het gesê: “O, ja, mevrou.”
94 Sy het gesê: “Weet jy, sy het nie; was onvrugbaar, sy kon 
nie kinders hê nie.”
 Ek het gesê: “Ja, mevrou, ek onthou die storie.”
95 Het gesê: “En sy het die Here belowe, en sy sou daardie 
baba grootmaak vir die Here, natuurlik.” En het gesê: “Weet 
jy, ek was daardie soort vrou.” Sy het gesê: “Ek kon geen 
kinders hê, ek en die man nie.” En het gesê: “Ek het die Here 
belowe, as Hy my ’n baba sou gee, dat ek dit vir Hom sou 
grootmaak.” Gesê: “Hy het my ’n baba gegee.” En het gesê: 
“Ek het daardie seun grootgemaak so goed ek kon, om die 
Here te dien.” Sy het gesê: “Maar weet jy,” het sy gesê: “hy 
het in die verkeerde geselskap beland, en hy het ’n—’n—’n 
siekte in sy liggaam gekry.” En het gesê: “Die dokter—man 
het hom al al die inspuitings gegee wat hy hom kan gee. 
En dit het ingegaan,” gesê: “sy bloed is vier—plus, sosiale 
siekte,” sifilis. En het toe gesê: “Die deel van sy bloed val 
terug deur sy hart. Sy hart het gate daarin.” En het gesê: “Hy 

lê daarbinne, bewusteloos.” En het gesê: “’n dokter-man was 
hier, twee dae gelede, en het gesê: ‘Hy sal nooit weer wakker 
word nie. Hy is weg.’”
96 En het gesê: “Ek kan dit net nie verdra om my baba so 
te sien sterf nie.” En sê: “Toe het ek—ek—ek heelnag gebid: 
‘Here as U hom gaan neem…U het hom vir my gegee; maar 
ek—ek—ek wil hom hoor sê hy is gered, sodat ek weet ek sal 
hom weer ontmoet.’” En het gesê: “Ek—ek het gebid, en ek 
het die gebed gebid soos omtrent die Sunamitiese vrou wat 
genoem is.”
97 En het gesê: “Ek—ek het gaan slaap, en ek het ’n droom 
gedroom.” Sy het gesê: “En ek het gesê vir die Here, gesê: ‘U 
gee my die baba.’ En het gesê: ‘Ek was soos die Sunamitiese 
vrou, maar waar is U profeet?’ En het gesê, Hy het gesê: ‘Kyk, 
kom hiernatoe.’ En ek het ’n man gesien met ’n hoedjie wat 
op die kant van sy kop sit, daardie grys pak dra, die straat 
afkom.”
98 En het gesê: “Dit was omtrent vier-uur vanmôre.” Sy het 
gesê: “Ek staan al hier van toe af.”
 Hy is steeds God. Hy antwoord aan beide kante.
99 Ek het gesê: “My naam is Branham. Ek bid vir die siekes. 
Het jy al ooit van my bediening gehoor?”
100 Sy het gesê: “Nee, meneer, Parson Branham, ek het nog 
nooit van jou gehoor nie.” En sy het gesê: “Wil jy nie inkom 
nie?”
101 En toe ek die hek gaan oopmaak het. Dit het ’n ou 
heininkie daar gehad, en die hek het ’n ploegskaar gehad wat 
daaraan hang, soos daar in Arkansas. Dit was net oorkant die 
rivier daarvandaan, in elk geval, so julle weet wat dit was. Toe 
het ek die hek teruggetrek en ingegaan.
102 Toe ek in daardie huis ingegaan het. Ek was al in 
konings se paleise, drie of vier verskillende konings; koning 
van Engeland, Koning Gustaf van Swede, baie plekke, het 
ingegaan en saam met hulle gebid. En ek was al in van die 
beste huise, skat ek, in Hollywood. Maar nooit was ek meer 
welkom as wat ek in daardie een was nie. Net ’n eenvoudige 
ou kamertjie, twee kamers, kombuisie aan die agterkant, 
slaapkamertjie hier, en ’n ou ledekantjie. Daar was geen 
prikkelpoppe teen die muur nie. Maar daar was ’n raam daar, 
wat gesê het: “God seën ons huis.”
103 Ek het gekyk, het daar gelê, en ’n yslike groot negerseun, 
het so omtrent agtien jaar oud gelyk, groot, sterk, skynbaar 
gesonde seun. En hy het die kombers in sy hand gehad, en hy 
het “Uh! Uh!” gemaak.
 En ek het gesê: “Wat makeer hy?”

104 Sy het gesê: “Hy—hy dink hy is buite op ’n donker see, 
verlore. En sê, hy hou aan sê hy is: ‘verlore buite op die see,’ 
en hy kan nie sy pad vind nie. Hy dink hy roei ’n skuit.” Gesê: 
“Hy doen dit al vir twee of drie dae.” En het gesê: “Ek—ek kan 
hom net nie so laat sterf nie.” Het gesê: “Sal jy vir hom bid?”
 Ek het gesê: “Ja, mevrou.”
105 Ek het begin praat oor genesing. Sy was nie daarin 
geïnteresseerd nie. Sy wou hom net hoor sê hy is gered. Dis al 
waarin sy geïnteresseerd was, dat hy gered is. En ek—ek het 
gesê hy is…
106 Sy het soontoe geloop en hom aan die kop gevat en hom 
teruggetrek, hom op die wang gesoen, en sy het gesê: “God 
seën mamma se baba.”
107 Ek wat daarna staan en kyk, en ek het gedink: “Ja, ja, dit 
is dit. Maak nie saak hoeveel vernedering hy oor die familie 
gebring het nie, hoe ver heen hy is, watter moeilikheid hy in is 
nie, hy is steeds mamma se baba.”
108 En ek het gedink: “Die Bybel het gesê: ‘’n Moeder kan 
haar suigling baba vergeet, maar Ek kan jou nie vergeet nie. 
Jy’s…’ Hoeveel liefde is daar nie! ‘Julle name is gegraveer op 
die palms van My hand.’”
109 Sy het hom gesoen. Ons het neergekniel. Ek het aan die 
voetenend van die bed gesit. Ek het my hande op sy voete gesit, 
hulle was warm, klewerig.
110 En ek—ek het gesê: “Tante, sal jy eerste bid?” En, my 
vriend, ek het geweet sy het al tevore met Hom gepraat. O, 
watter gebed het sy nie tot God gemaak nie!
 Toe het sy gesê: “Sal jy bid?”
 En ek het gesê: “Ja, mevrou.”
111 Ek het gesê: “Hemelse Vader, ek is ten minste ’n uur laat 
vir die vliegtuig. U het my gesê om—om hierheen te kom, en net 
aan te hou kom. En dan weet ek nie of dit is waar U my wou 
hê, of nie, maar dit is hier waar ek gestop het. As U my gestuur 
het om vir hierdie seun te bid…”
112 En omtrent daardie tyd, het hy gesê: “O, mamma!”
 Sy het gesê: “Wat wil mamma se baba hê?”
113 Gesê: “Dit word lig in die kamer.” Omtrent vyf minute, het 
hy regop gesit in die bed.
114 Ek het na buite gehaas, daarheen gegaan. Ek het gedink: 
“Wel, ek kan maar net ’n huurmotor kry, dis al, en ’n dag 
oorstaan, of wanneer ek ook al ’n ander vliegtuig kan kry.”
115 Net toe ek by die hek ingaan, twee uur en nog wat laat, het 
ek hom hoor sê: Laaste oproep vir vlug nommer sewe-en-sestig, 
na Louisville, Kentucky.”

116 Wat? Wat? Die soewereiniteit van God! Sien? Die gebed en 
geloof van daardie arme, onbelangrike negervroutie, het daardie 
vliegtuig op die grond gehou en dit daar gehou. Hy is dieselfde 
God wat kon gaan staan en omdraai na ’n blinde bedelaar by 
die—by die mure van Jérigo. Hy is dieselfde God gister, vandag, 
en vir altyd. Dis geloof wat dit doen. Hy wil hê jy moet dit glo.
117 Terloops, omtrent twee jaar later het ek daar deurgegaan op 
’n trein, gegaan, teruggekom na Phoenix toe. En, weet julle, hulle 
vra jou soveel vir daardie toebroodjies, ek probeer gewoonlik op 
’n stasie afklim en vir my ’n paar hamburgers koop, ’n sak vol 
van hulle, om vir my te hou tot ek afklim, want hulle vra jou vyf-
en-sewentig sent vir ’n klein ou toebroodjie wat so dun gesny is 
dat dit net een kant het. En—en dit, nou, dis aaklig. En ek—ek 
het afgespring by Memphis. En as iemand ooit by Memphis 
was, weet hoe die trein hier op die draaitafel optrek. Ek het 
afgespring en daar na ’n hamburgerstalletjie toe gehardloop.
 Ek het iemand hoor sê: “Hallo daar, Parson Branham!”
118 Ek het omgekyk, hier is hierdie rooikeppie wat daar staan, 
kop omhoog. Ek het gesê: “Hallo, seunie,” begin terugloop.
 Het gesê: “Jy, jy ken my nie, né?”
 Ek het gesê: “Nee, ek glo nie so nie.”
119 Gesê: “Weet jy, eendag het jy na my huis toe gekom.” En 
het gesê: “My ma het buite gestaan, en jy het haar op die rug 
geklop, nat.”
 Ek het gesê: “Jy’s nie daardie seun nie?”
120 Het gesê: “Ja, ek is.” Hy het gesê: “Ja, ek—ek is daardie 
seun.” Hy het gesê: “Ek—ek is nie net genees nie,” maar het 
gesê: “ek—ek is sedertdien gered ook.” So dit, dit was dit.
121 O, ongelooflike genade! Dieselfde God, wat ’n blinde 
bedelaar Hom kon laat stilstaan, ’n onbeduidende 
negervroutjie ’n vliegtuig op die grond kon hou. Haar gebede 
en geloof in God! Sy het dit geglo.
122 Jesus het stilgestaan. Daardie blinde bedelaar se gesig 
het Hom reg in Sy spore laat vassteek. Ek sou graag ’n paar 
aande wou hê, om daardie onderwerp te preek: “En toe het 
Jesus stilgestaan.” Maar daar het Hy gestaan, gesê: “Bring hom 
hiernatoe.” Amen.
123 Ek het ’n storie gelees oor blinde Bartiméüs, hier ’n tyd 
gelede, toe ek Bybelgeskiedenis geneem het. Dis waarskynlik 
’n legende, maar daar is gesê dat hy altyd in genesing geglo 
het. Maak nie saak wat die priesters gesê het nie, hy het steeds 
daarin geglo. Gesê hy was ’n getroude man, het ’n vrou en ’n 
dogtertjie gehad wat hy nooit gesien het nie. Sy was toe omtrent 
daardie ouderdom, omtrent sestien jaar oud. Hy het haar nog 
nooit gesien nie. Het gesê wat hy gedoen het vir ’n—’n…

124 Weet julle, jy moet iets hê wat ’n bietjie verskil van die 
ander kêrel, wanneer jy bedel, of jy kan nie die aandag van die 
mense trek nie. In Indië, hulle—hulle laat een van hierdie klein 
muishonde ’n kobra doodmaak, en een of ander iets wat hulle 
kan doen om aandag te trek. Ek het gesien ’n—’n apie vat ’n 
stok en slaan sommer die bal, oor die straat, een of ander iets, 
om die aandag te kry, dan gee hulle geld vir hulle.
125 En is gesê Bartiméüs het twee tortelduifies gehad wat sou 
maak, bollemakiesie sou slaan, soos klein…oor mekaar, en 
dit het die—die mense vermaak, die toeriste, en hulle sou hom 
geld gee.
126 En het gesê dat een nag het sy—sy vrou ernstig siek geword. 
En hulle het al die dokter ingehad, en die dokter het gesê: 
“Bartiméüs, daar is niks wat ek kan doen nie. Sy, ek kry nie 
daardie koors gebreek nie.”
127 En het gesê hy het sy pad gevoel met die muur langs, 
en buitekant die huis gekom, en het gesê: “Jehova, ek het 
U lief. Ek glo U. Ek het niks wat ek aan U kan offer nie. 
Ek het twee tortelduifies hier, waarmee ek my lewe maak. 
Maar as U net my liewe vrou by my sal laat bly, om te help 
om my kind groot te maak; en ek’s blind, en ek kan nie sien 
nie; as U net my vrou sal laat gesond word sodat sy my kan 
rondhelp, sal ek U belowe, môre sal ek ’n groot offer maak. 
Ek sal my tortelduifies daarheen neem, ’n offerande vir my 
offerande.”
128 Wel, hulle sê sy vrou het reggekom. Hy het die tortelduifies 
geneem en hulle geoffer.
129 ’n Tyd daarna, het sy dogtertjie siek geword. Sy was ook by 
die dood, toe gaan hy weer uit om te bid. Hy het gesê: “Jehova, 
ek het niks oor nie, maar ek het my lam.” En in daardie dae, 
het ’n lam die blindes gelei soos die gidshond nou maak, hulle 
is geleer om die blindes te lei. En hy het ’n lam gehad wat hom 
na sy pos gelei het waar hy gebedel het. Hy het gesê: “Al ding 
wat ek oorhet, Jehova, is hierdie lam.” En het gesê: “As U net 
my dogtertjie sal laat lewe, al het ek haar nog nooit gesien nie, 
maar sy is so ’n troos as ek haar hare streel met my hande.” En 
het gesê: “Sy is lief vir my, en ek is lief vir haar.” En het gesê: 
“Jehova, as U haar sal laat lewe, sal ek—sal ek vir U my lam 
gee, as ’n offerande.”
130 En sy dogter het reggekom. En hier is hy, wat afgaan na 
die tempel toe met die lam. En die priester kom uit en staan op 
die balkon, en het gesê: “Blinde Bartiméüs, waarheen gaan jy, 
vanmôre?”
131 Hy het gesê: “Ek gaan na die tempel toe, om hierdie lam as 
’n offerhande te offer.”

132 “O,” het hy gesê: “blinde Bartiméüs, jy kan dit nie doen 
nie.” Het gesê: “Ek sal jou ’n bietjie geld gee, en jy gaan na 
die—na die stalletjies toe, en jy koop ’n lam en offer dit.”
133 Hy het gesê: “Ek het God nooit ’n lam belowe nie. Ek het 
God hierdie lam belowe.”
134 Hy het gesê: “Maar, blinde Bartiméüs, jy kan nie daardie 
lam gee nie, want daardie lam is jou oë.”
135 Hy het gesê: “As ek my belofte aan Jehova gehoorsaam, sal 
Hy ’n lam as my oë voorsien.”
136 Hy het, hierdie koue Oktoberoggend, is ’n Lam voorsien as 
blinde Bartiméüs se oë. Het gesê: “Bring hom hier.” Hy het Sy 
hande op sy oë gelê, en daardie Lam van God wat voorsien is, 
het sy oë geopen.
137 Vriende, weet julle, kon baie meer gesê word by hierdie 
verhaal oor Hom wat na die kruisiging gaan, maar ons sal by 
’n later geleentheid daarby uitkom. Weet julle, daardie selfde 
Lam word vanaand voorsien vir julle oë ook? Daardie selfde 
Lam is vanaand hier. God het voorsien. Hy het geen ander nie, 
sal nooit ’n ander hê nie. Dis God se Lam wat voorsien word. 
Glo julle dit? [Gemeente sê: “Amen.”—Red.]
138 Ek het na my horlosie gekyk, ek’s alreeds omtrent twintig 
minute voor tien, en ek sou probeer om teen nege—uur op te 
hou, uit te kom teen nege-dertig, op gewone tyd.
139 Maar laat ons ons hoofde net ’n oomblik buig. Ek wil 
elke oog nou toe hê, en julle hoofde gebuig. Wees nou werklik 
eerbiedig vir ’n oomblik.
140 “O Jesus, U Seun van Dawid,” het die bedelaar geroep: 
“wees my barmhartig.” En hy wou nie stilbly nie. Hy—hy 
moet…hy—hy moet Sy aandag trek. En glo julle nie vanaand 
dat ons selfde geroep Hom weer op die toneel sal bring nie? Dit 
het toe. Waarom sou dit dit nie weer doen nie?
141 Nou soos wat julle julle hoofde en julle hart buig, wil ek 
hê julle moet tot Hom roep: “Jesus!” Moet Hom nie Seun van 
Dawid noem nie, want Hy is nie vir julle Seun van Dawid nie. 
Hy is Here. “Jesus, Here, wees my barmhartig. Open my blinde 
oë. Ek het gehoor dat hierdie prediker wat vanaand by ons is, 
sê dat U beloof het om Uself te manifesteer aan die saad van 
Abraham, in die laaste dae, soos wat U het aan Abraham en sy 
saad van daardie dag. U het dit belowe, dat U die Woord is.
142 “In die laaste paar aande, het ek—ek vreemde dinge 
opgelet. Hy het gesê, in Johannes, weet ek, 14:12: ‘Hy wat in 
My glo, die werke wat Ek doen sal hy ook doen.’ En die vrou 
het Sy kleed aangeraak, en Hy het geweet wat haar probleem 
was, en omdat—dat sy soveel geloof beoefen het. Wel, om te glo 
dat Hy is, Sy geloof in wat sy gedoen het, het Hy haar gesond 

verklaar, gesê: ‘Jou geloof het jou gered.’ En ’n blinde man 
by die poort van Jérigo, dieselfde ding. ’n Man in ’n boom, 
vanoggend, sy sondes is hom vergewe.
143 “Open my blinde oë. Lam. Dat ek kan herken dat ek in 
Sy Teenwoordigheid is. Dat Hy hier is. U het gesê: ‘Waar 
daar twee of drie in My Naam vergader is, is Ek—Ek in hulle 
midde.’ Open my verblinde oë, en wees my barmhartig, O Lam 
van God.”
144 En terwyl julle dit bid, as daar net enige twyfel in julle 
gemoed is, daar enige twyfel was êrens langs…Ons is nou 
net op die drumpel van ’n groot genesingsdiens. As daar enige 
twyfel daaroor was, sal julle Hom nie vra om al die skille van 
julle oë af te rol, sodat julle duidelik kan verstaan nie?
145 Hierdie paar aande het ek probeer, met my hele hart, om 
julle sover te kry om iets te sien, dat Hy Sy laaste teken aan 
die kerk aan die gee is, voor Hy na die Jode keer. Die Heidense 
Bruid moet geroep word.
146 [Iemand spreek in ’n ander taal, en gee dan ’n 
interpretasie—Red.] Amen. Nou as ek reg verstaan, terwyl julle 
bid, spreek die Heilige Gees en gee dan die interpretasie, gee 
God aan julle ’n uitnodiging.
147 Hoeveel hierbinne wil graag hê dat God se Lam wat 
voorsien word, julle oë moet open, sodat julle Hom nou hier 
teenwoordig kan sien? Sal jy jou hand opsteek, sê: “God, open 
my verblinde oë. Laat ek die sluier van my hart af weggeneem 
kry, Here, dat ek kan verstaan.”
148 En nou hoe sal Hy herken word? Hoe sal ons Hom ken? 
Aan Sy aard, wat Hy doen, Sy werke. Hy het gesê: “Ek is die 
wynstok, julle is die lote.” Nou, die lote dra die vrugte, nie die 
wynstok nie. Die wynstok verskaf die energie aan die loot. En 
as die loot ooit voortbring, of ’n wynstok ’n loot voortbring, het 
dit druiwe daaraan; die volgende wynstok kom uit, of loot uit 
daardie wynstok uit, sal druiwe daaraan hê. As die eerste kerk 
wat van daardie wynstok afgekom het, ’n pinksterkerk was, 
met al die gawes, as dit regtig ooit ’n ander loot uitspruit, sal 
hulle nog ’n Boek van Handelinge agterna skryf. En dis wat 
hulle gehad het in die dae van die apostels, en die apostoliese 
eeu het nooit geëindig nie.
149 Petrus het gesê, op die Pinksterdag: “Bekeer julle, elkeen 
van julle, en word gedoop in die Naam van Jesus Christus vir 
die vergifnis van sonde, julle sal die gawe van die Heilige Gees 
ontvang. Want die belofte is aan julle, en aan julle kinders, 
en aan hulle wat daar ver is, selfs soveel as wat die Here ons 
God sal roep.” En solank as wat God steeds roep, gaan die 
apostoliese eeu steeds voort. “Want die belofte,” die belofte 
soos dit toe was: “is aan julle, en aan julle kinders, hulle wat 
daar ver is, selfs soveel as wat die Here ons God sal roep.”

150 Here, open ons oë, en laat ons daardie Lam wat voorsien is 
sien. U het belowe dat die…dat U Uself sal openbaar in die 
laaste dae, soos U by Sodom gedoen het, toe die Seun van die 
mens geopenbaar is. Ons bid, God, dat U dit nou sal skenk. 
Ons is U onderdane, Here. Ons is U wynstokke.
151 Ons is nie waardig, ons is nie waardig om vir enigiets te vra 
nie, maar as ons daaroor sou nadink, dan sou ons so klein wees, 
sou ons so nikswerd wees. Maar, Here, wanneer ek Daarbo kyk 
en sien daar is ’n Lam wat vir my voorsien word, daar is ’n 
Lam wat voorsien is, dan sien God my nie, Hy sien my Lam. En 
ek weet daar is niks met daardie Lam verkeerd nie. Dis alreeds 
aangeneem.
152 Nou, Here, laat die Woord van God Homself in ons midde 
manifesteer, vanaand, dat die geloof van hierdie Bartiméüs 
wat hierbinne is, elkeen van hulle, en die vroue met die 
bloedvloeïngs en wat dit ook al was, en die Simon Petrusse, 
en die verskillendes wat hierbinne is, wat behoeftig is, die 
Saggéüsse in die boom. Manifesteer Uself, Here, deur menslike 
vlees. Laat U Woord lewend word onder ons, vanaand, dat 
ons sal weet en sien dat U God is. En mag elke verblinde oog 
geopen word tot die begrip, Here, dat wanneer hierdie groot 
genesingsdiens sal begin, elkeen van hulle genees mag word. 
Al hierdie kindertjies, en—en mense op krukke, en—en wat ook 
al met hulle verkeerd is, met die wit kieries, mag hulle in staat 
wees om hier uit te stap soos blinde Bartiméüs gedoen het. 
Hy het sy sig ontvang. Skenk dit, Vader. Ons vra dit in Jesus 
Christus se Naam. Amen.
153 Nou het ons gebid. En nou—nou glo nou gewyd, stil. Nou 
wat ek…Hierdie klein drama, wat dit is, dis óf die waarheid, 
óf dit is nie die waarheid nie. En Christus is dieselfde gister, 
vandag, en vir altyd. Nou hoe sal jy Hom herken?
154 Wat as een of ander man nou hier uitgestap het met ’n 
kleed aan, en baard en hare soos die kunstenaars Hom skilder, 
spykermerke op Sy hand, en bloed wat van Sy gesig afloop? 
Dit sou nie Jesus wees nie. Nee. Hy sit aan die regterhand van 
die Majesteit; wanneer Hy kom, sal elke knie buig en elke tong 
bely. Maar—maar hoe sal jy Hom ken? Net enige huigelaar sou 
hulleself so kon beskilder en so optree. Sekerlik.
155 Maar hoe sal jy Hom herken? Hy is wanneer jy Sy natuur 
sien, Sy Woord gemanifesteer word en doen presies wat Dit 
altyd gedoen het, dan weet jy dis Hy. Is dit reg? “Die werke 
wat Ek doen.”
156 Nou, sien, laat jy jouself Hom nou net glo. Kom. Moenie dat 
jou verstand aan die slaap raak nie, soos mense sê. Moet dit nie 
doen nie. Jy kom nie lukraak na God toe nie. Jy kom na Hom 
toe, met intelligensie, met Sy Woord. Jy bring die Woord voor 
jou en sê: “Here, U het die belofte gemaak. Ek het U gevra om 

my oë oop te maak. Laat my geloof die Here Jesus laat stilstaan, 
vanaand. Mag Hy na my toe draai, en vir my sê soos Hy…die 
vrou wat het, baie jare gelede.” En glo jy met jou hele hart.
157 Nou, sover ek kan sien, in die gehoor, is daar nie ’n persoon 
wat ek sien wat ek ken nie. Julle is almal vreemdelinge.
158 En soms dink julle dis net hierdie mense hier voor wat dit 
kry. Nee, nee. Ver…Ek gee nie om waar jy is nie, glo jy net. 
Ek gee nie om nie, enige plek in die gebou. Hy weet wie jy is en 
waar jy is.
159 Nou kyk of Hy dieselfde is gister, vandag, en vir altyd, of 
jou geloof Hom kan laat stilstaan, soos Bartiméüs s’n het. Jy 
hoef nie ’n bedelaar te wees nie. Jy hoef nie uit te roep soos hy 
het nie. Die geroep het Hom nie laat stilstaan nie. Hy het dit 
nie gehoor nie. Dis die geloof wat Hom laat stilstaan het. “Jou 
geloof!” Hy het nie gesê: “jou geroep het jou gered,” nie. “Jou 
geloof het jou gered.” Sien: “Jou geloof het jou gered.” Goed.
 Geseënd sy die Here!
160 Ek wonder of daardie prediker wat daar sit, die ou broer 
wat al vyf-en-sestig jaar lank preek, my ’n guns sal doen? Sal 
jy dit doen, meneer? Lê jou hand op daardie vrou wat langs jou 
sit, en die hartprobleem sal haar verlaat. Goed, dis dit. Glo jy 
dit, suster? Goed, dis al.
161 Wat het sy aangeraak? Ek het haar nog nooit gesien 
nie, maar dit het gebeur. “As jy net kan glo!” Glo julle nou? 
[Gemeente sê: “Amen.”—Red.]
162 Identifiseer dit Hom? Is julle oë oop? Kyk dan na Hom, 
Hy is wonderlik, die magtige oorwinnaar! Daar is niks, geen 
geloofsbelydenis, geen denominasie, geen wetenskaplike, 
of niks, kan Hom stuit nie. Hy is God. Amen. Ek daag enige 
persoon hierbinne uit om dit te glo, dat Hy nou teenwoordig is.
163 Hoeveel het al ooit daardie foto gesien van die Engel van 
die Here in die koerant, wat hulle in Washington het? Hy staan 
nou net hier reg by hierdie platform. Reg! Ek weet Dis hier. 
Ek weet dit. Ek is nie ’n fanatikus nie. Ek’s ver daarvandaan. 
Ek vertel julle die Skriftuurlike Waarheid. Glo julle dit en kyk 
wat gebeur.
164 Hier, hier is Dit weer. Hierdie gekleurde dametjie wat daar 
op die punt sit, omkyk. Eintlik, wil sy ’n guns van God hê. Sy 
is ’n prediker, en sy bid God om haar te help in haar bediening. 
Is dit nie reg nie, dame? Steek op jou hand, as dit reg is. Ek het 
haar nog nooit gesien nie, sy is net soveel ’n vreemdeling vir 
my as wat daardie gekleurde vroutjie daar in Tennessee was 
daardie keer.
165 Daar is ’n man, gekleurde man sit daar na jou en kyk, soort 
van baie bly daaroor. Glo jy ek is God se dienskneg, meneer? 
Jy glo dit? Daardie vrou het jou aangeraak net soos hulle het, 

sê: “Hou goeie moed.” Nie ek wat jou roep nie, maar Hy roep 
jou. As jy dit met jou hele hart glo, sal daardie suikersiekte jou 
verlaat. Glo jy dit? Amen. Goed, dan kan jy dit kry. Amen. Prys 
die Here! Daar is dit.
 Wat het hy aangeraak? Hy het my nooit aangeraak nie. Hy 
het Hom aangeraak.
166 Hier, hier sit ’n jong, wit seun, sit hier na my en kyk. ’n 
Diep begeerte in sy hart. Ek het jou nog nooit geken nie, maar 
jy soek die doop van die Heilige Gees. Reg, jy. Glo jy dit? 
Glo, jy sal Dit ontvang. Glo jy dit, jongman? Goed, jy kan Dit 
ontvang as jy dit sal glo.
167 Hier is ’n vroutjie hier ver agter. Sy ly. Dis haar linkerarm. 
Sy het dit gebreek gehad. Dit het ’n knop daarop, die 
linkerarm. In haar regterarm, het sy senuwee-ontsteking en 
rumatiek. Sy gaan dit mis. Mev. Council, glo jy met jou hele 
hart? Glo jy dat God sal maak…Jy’s genees. Jesus Christus 
maak jou gesond.
168 Ek het nog nooit die vrou gesien of van haar gehoor, in my 
lewe nie. Jehova weet dit is waar. Amen.
169 Hier is ’n klein, gekleurde dametjie wat hier sit. Sy ly aan 
komplikasies, baie dinge. Een ding, jy het probleme met jou oë. 
Nie omdat jy bril dra nie; maar jou oë versleg, nogtans. Jy het 
artritis. As dit reg is, wuif jou hand. Jy het pyne in jou bors. 
Dit reg? Wuif jou hand. Jy het ’n maagprobleem. As dit reg is, 
wuif jou hand. Glo jy dat Hy jou gesond sal maak? Glo jy dat 
God my kan sê wie jy is? Edna Gerald. As jy dit met jou hele 
hart glo, glo dit, en jy kan jou genesing kry. Amen.
170 Glo julle Hy is dieselfde gister, vandag, en vir altyd? 
[Gemeente sê: “Amen.”—Red.]
171 Wat van hierdie vrou wat hier op die punt sit, die tweede 
ry hier, wat reguit na my kyk? Sy het probleme met haar voete. 
Glo jy dat God jou voete sal genees? As jy glo, steek jou hand 
op. Ek ken haar nie, haar nog nooit gesien nie.
172 Wat van die dame wat langs haar sit? Het jy…Kyk 
hiernatoe, suster. Glo jy ek is God se dienskneg, met jou hele 
hart? Jy het senuwee-ontsteking waarmee jy gepla is. As dit 
reg is, wuif jou hand. Nou kan jy genees word.
173 Die dame wat langs haar sit, glo jy dit, met jou hele 
hart? Jy ly ook. Glo jy God kan my sê wat jou probleem is? 
Nierprobleme. As dit reg is, wuif jou hand.
174 Dame wat langs haar sit, glo jy? Jy ly aan ’n 
senuweetoestand, en aan jou oë. As dit reg is, wuif jou hand.
175 Dame wat langs haar sit, glo jy, suster? Daar’s skaduwee 
om jou. Jy het maagprobleme, dis kanker in die maag. Glo jy 
God het jou gesond gemaak? Amen.

176 Glo julle? Kan julle oë oop gaan en glo dat Hy die Seun van 
God is? Dan, as jy dit doen, staan op jou voete en neem Hom 
aan, en glo dit met jou hele hart, dat Hy dieselfde is, gister, 
vandag, en vir altyd. “O Jesus, U Seun van Dawid, wees my 
barmhartig!”

Gaan my nie verby, O Heiland,
Hoor my ned’rig roep;
Wyl U ander roep,
Gaan my nie verby.
U die Bron van al my vreugde,
Meer as lewe vir my,
Wie op aarde het ek behalwe U?
Of wie in die Hemel behalwe U?

177 Wat het gebeur? Julle geloof, net soos daardie blinde 
bedelaar, het Hom op die toneel geroep. Amen. Glo julle dit? 
[Gemeente sê: “Amen.”—Red.] O, dis glad nie nodig vir ’n 
genesingsry nie. Hoeveel glo julle is in elk geval genees? Steek 
jou hand op, prys Hom! Amen. Julle is genees.
178 Jesus Christus is in ons midde, dieselfde Een wat deur 
Jérigo gestap het, wat Saggéüs by name geken het, wat 
Bartiméüs geken het. Dieselfde Here Jesus, in die vorm 
van die Heilige Gees, is hier, vanaand, doen dieselfde dinge 
wat Hy gedoen het, bewys onfeilbaar dat Hy dieselfde is 
gister, vandag, en vir altyd. Moenie dat geloofsbelydenisse, 
en die teologieë, en koue weer, julle uitblus nie. Julle is in 
die Teenwoordigheid van Jesus Christus, Wie onder julle 
gemanifesteer word. Amen. Ek glo dit met my hele hart. Amen.
179 Aanvaar jou genesing, sê: “Prys die Here! Ek aanvaar dit.”
180 Laat ons dan die lofprysinge aan Hom sing. “Ek het 
Hom lief, ek het Hom lief.” Het julle Hom lief? [Gemeente sê: 
“Amen.”—Red.] “Omdat Hy my eerste liefgehad het.” Het julle 
Hom lief?

Ek het Hom lief,
181 Aanbid Hom nou in Sy Teenwoordigheid. Julle weet Hy 
moet hier wees.

…het Hom lief
Omdat Hy my eerste liefgehad het
En my verlossing gekoop het

182 Dis ook genesing. Dis deel van jou verlossing. Waar het Hy 
dit gedoen? Op Gólgota, Gólgota se boom. Ons hele harte!

Ek het Hom lief, ek het Hom lief,
 Bedoel dit regtig. Aanbid Hom!

Omdat Hy my eerste liefgehad het
En my verlossing gekoop het
Op Gólgota se boom.

183 O, het julle Hom nie lief nie? [Gemeente sê: “Amen.”—Red.] 
Skud hande met iemand, sê: “Prys die Here!” Julle mekaar 
liefhet, het julle Hom lief. Draai net om en skud hande met 
iemand, sê: “Prys die Here! Prys die Here! Ons is bly om hier te 
wees, broer, bly dat ons in die Teenwoordigheid van die Here 
Jesus is.” Amen. Amen. Wonderlik! O!
184 Paulus het gesê: “As ek sing, sing ek in die Gees.” Laat ons 
weer in die Gees aanbid. Laat ons in die Gees sing.

Ek het Hom lief, ek het Hom lief, (halleluja)
Omdat Hy my eerste liefgehad het
En my verlossing gekoop het
Op Gólgota se boom.

185 O, het julle Hom nie lief nie? Is Hy nie wonderlik nie? Sing!
O wonderlik, wonderlik, Jesus is vir my
’n Raadgewer, Vredevors, Sterke God is Hy;
Het my gered, my bewaar van alle 

sondeskand’,
O wonderlik is my Verlosser, prys Sy Naam!
O wonderlik, wonderlik, Jesus is vir my
Hy’s die Raadgewer, die Vredevors, die 

Sterke God is Hy;
Het my gered, o my bewaar, van alle 

sondeskand’,
O wonderlik is my Verlosser, prys Sy Naam!

186 Wat sou net nou kon gebeur in die Teenwoordigheid van 
God, soos hierdie?

Ek was eens verlore, is nou gevind, van die 
oordele bevry,

Jesus gee my vryheid en ’n volle verlossing;
Het my gered, my bewaar van alle 

sondeskand’,
O wonderlik is my Verlosser, prys Sy Naam!

 O, laat ons dit sing asof ons dit bedoel!
Wonderlik, wonderlik, Jesus is vir my
Die Raadgewer, Vredevors, Sterke God is Hy;
O het my gered, my bewaar, o, van alle 

sondeskand’,
O wonderlik is my Verlosser, prys Sy Naam!

187 O, doen dit nie iets aan julle, skuur julle skoon, aan die 
binnekant nie? [Gemeente juig—Red.] Gemeenskap, o, watter 
gevoel! Ek sou dit nie verruil vir al die geld wat julle sou kon 
opstapel, enigiets anders nie. Gooi dit weg, maar gee my Jesus. 
O, goeiste! Ja, meneer. Gemeenskap!
188 O, hoe aangenaam is dit nie om op hierdie pelgrimsweg te 
wandel, te leun op die ewigdurende Arm, te weet dat Hy hier is! 

O, liefde met die eerste oogopslag, iets binne ons wat uitroep! 
O, iets soos ’n—’n…die deksel wat afgehaal is van ’n artesiese 
bron, spuit net die water uit; en hoe meer dit uitspuit, hoe 
koelwer en varser word dit. Amen. O, Hy is wonderlik! Is Hy 
nie? [Gemeente sê: “Amen.”—Red.] Ek het Hom lief. Het julle 
nie? [“Amen.”] O, goeiste!
189 Het julle nie mekaar lief nie? [Gemeente sê: “Amen.”—Red.] 
Nou skud al julle Metodiste hande met die Pinksters, en julle 
Baptiste, en wees net werklik vriendelik. As julle dit nie doen nie, 
het julle Hom nie lief nie. Dis reg. Want, hulle het Hom lief, julle 
het Hom lief; Hy het jou aangeneem met jou eienaardige maniere, 
Hy het die ander een, so laat ons nou net saamstem. O, is Hy nie 
wonderlik nie? [“Amen.”] Ons glo dit met ons hele harte.
190 O, laat ons dit weer sing, hierdie wonderlike ou lied van die 
kerk: “Ek het Hom lief, ek het Hom lief.”
191 Ek kan net nie genoeg kry van dit sê nie, omdat Hy my 
eerste liefgehad het. Hy het my liefgehad, ’n arm, doelbewus 
verblinde, lief-vir-sonde, miserabele dronklap se seun, in die 
slote, en Hy het neergebuig deur Sy barmhartigheid. Ek het 
niks daarmee te doen gehad nie. Hy het my gekies. Ja. Hoe kan 
dit wees? Hoe kan kankerroos in koring verander word? Dit 
verg die krag van God. Amen. Ek het Hom lief. O, ek—ek voel 
nou self net soort van godsdienstig. Ek—ek—ek voel goed.
192 Ek weet Hy is hier. Dis Hy. Hy het dit belowe. Hy, Hy is 
hier in ons midde. Hoe lief het ek Hom nie! Hy is wonderlik. 
Dit laat jou lekker voel om te weet dat ons nie daaroor hoef te 
raai nie. Hier is Hy, identifiseer Homself reg in die Woord, soos 
Hy altyd het, maak dit Hom; nie een of ander geloofsbelydenis 
nie, nie een of ander mitiese iets nie; maar die lewende God 
Self. Hoe het Hy Homself bekend gemaak? Nie onder in Sodom 
nie, maar aan Abraham; en nou aan Abraham se Saad, na 
Hom, wys ons is Abraham se Saad. Amen. O, goeiste! Ek voel 
werklik goed, net nou.

Ek het Hom lief, (O, watter seënvloed!) ek het 
Hom lief,

Omdat Hy…
 Dink net; voor jy Hom liefgehad het, het Hy jou liefgehad!
193 Here Jesus, skenk die genesing van hierdie mense, Vader, 
dat hulle genees mag word, ieder en elk van hulle. In die Naam 
van Jesus Christus, bid ek, Here, tot U heerlikheid. Amen.

Gólgota se boom.
194 O, laat ons nou ons hoofde buig, teer, in stilte. Weet julle, 
ons is in elk geval net kinders. Ons is God se kinders. Het julle 
al ooit gesien hoe vry is ’n kind om sy ouer? Sy ouer kyk na 
hom, sien. Laat ons dit neurie. [Broer Branham begin neurie 
Ek Het Hom Lief—Red.]

195 Net om Hom hier te sien staan, groot Vuurkolom! Hy het 
gesê: “Ek kom van God; Ek gaan na God toe.” Hy was die 
Logos wat by Moses was in die wildernis, die Vuurkolom. Hy 
het op Gólgota gesterf, weer opgestaan. En toe Saul op sy 
pad af na Damaskus was, het daardie selfde Vuurkolom hom 
neergefel; hy het gesê: “Wie is U, Here?”
 Hy het gesê: “Ek is Jesus.”
196 Hy het van God gekom; Hy het na God gegaan. By ons 
geïdentifiseer deur wetenskaplike bewys, deur die bewys van 
die kerk, deur alles. “Ek…” Bring Sy selfde ding na vore, 
verklaar Sy Woord. Hy is die interpreteerder. [Broer Branham 
neurie Ek Het Hom Lief—Red.]
197 Sou dit nie ’n wonderlike tyd wees vir Hom om net nou te 
kom, rond te kyk en te sien almal word verander, gaan weg 
nie? Hy sal een of ander tyd. [Broer Branham neurie Ek Het 
Hom Lief—Red.]
198 Nou met ons hoofde gebuig, regtig stadig. [Broer Branham 
neurie Ek Het Hom Lief—Red.]
199 Onthou, dienste in die oggend. As jy ’n vreemdeling hier 
is, en jy nie ’n kerk het nie; hierdie goeie pastore, hulle glo 
dieselfde Evangelie anders sou hulle my nie hier gehad het 
nie. Hulle is welkom om na hulle kerk toe te gaan. Julle 
moet ’n goeie diens hê môre, ’n goeie nagrus vannag, en dan 
môremiddag terugkom vir die genesingsdiens.
200 [Broer Branham neurie Ek Het Hom Lief—Red.] Goed. God 
seën jou, broer. 

